
Oloroa 
arewaa dufu 
ba i pa'aa fei 
Talai Falogia ma 
Jesus na dinamii 
Bethany, fei gufuu 
Lazarus, mei na famama'aia 
wagii fei ma'ea Jesus. Ma 
Mary na tonaa ale'ei 
hesuwi litre nard, hepalo 
pa'aa dufaa pao, fei na 
rata pono'ana ma na igia pinee 
Jesus ma huguaa pinena a'a ei loaa 
tabana. Ma namina malelefarawani 
fei humu wagii fei dufaa pao. 



Judas Iscariot, hemea ei hefua ma helagui na dinaa 
a'a ei famamoaa humuu mei Haidaa ba i aloaa Jesus 
a'a ro'odu. Ronamina ni'eni'e ei 
ro'aa guainia ma rona fa'unai 
a'ana ba ro'aa fani mugoo 
po'i a'ana. Si'ei, ifi 
farerefai rawani'a au ba 
i fifaninia panii 
ro'ou. 



Si'ei, ei otalai nenerana, rona 
bigi'aa ei warenaa a'a ro'ou ma 
pagi'augaa ei manumanuu fei Talai 
Falogia. Ei roi hanana, Jesus na 
tonaa fei faraa pidaua, na ware 
'ta', bidigedigeia ma fanaa ei otalai 
nenerana ma na ware, “Tonia ma 
hanaia; feni, pigiou.”



Ma na tonaa fei bara, ware 'ta', 
fanaa ro'ou ma ware, “Hunu a'a 
feni, minaa hamu'ou. Feni, rarau 
a'a fei fi'ugaia, fei na wigii a'a 
watauda ba mei Fasu i futoaa ei 
hafelo'aa ro'ou.”



“Simon, Simon, Satan na i'igai ba i nuenueinaa 
hamu'ou ale'ei baranafi. Ma'uaa una lafulafunio, 
Simon, ba fei we'iaa naranaramu nei'aa wata'adudu. 
Ma ena ona momo'aimai, onei fawe'iaa naranaraa ei 
lofumu.” Ma'uaa ina ware, “Mena Fasu, yau a 
aunuhugio a'a fei bobo'aia ma fei ma'ea.” Jesus na 
ware, “A warefanio, 
Peter, hinene i ai 
fei a'aroo na 
wagieni i odupoai 
wareamu ba lomi 
ona apa'au.” 



I dii, Jesus na dinaa 
Gethsemane fipui a'a ei 
otalai nenerana ma 
warenaa a'a ro'ou, 
“Guta yeni ena na dinaa 
yei ma lafulafu.” Ina ware, 
“Abba, O'ama. Minaa ei 
manumanu na ma'atalaa 
a'amu. Tonaa feni bara 
a'au ma'uaa onei'aa bigi'aa 
nunumiau, uaa nunumiamu.” 



Si'ei, Judas na nomai fawelei ma nodugamii hefaa 
gupuu rama'aa fo'aa mawe hefi'a bauana maroaa ei 
famamoaa humuu mei Haidaa mawe ei 
Pharisee. Rona notonamiaa ei ramai, ei 
we'ai ma ei hioo ro'ou. Hemea 
ro'ou na lafigipa'aa adiaa mei 
nafii mei pa'aa bauaniaa 
humuu mei Haidaa, raudei 
ma'au. Ma'uaa Jesus na 
ware, “Nei pedu feni!” Ma 
na idoaa adiaa mei rama'a 
mei ma farawaninia. 



Si'ei, rona panarofo'aia ma noduginaa hia humuu mei 
pa'aa bauaniaa humuu mei Haidaa. Peter na 
talaifa'ude'udemai nene. Ma'uaa ro'aa pa'aiaa 
fei hafi i memewaa fei 
malalaa humu ma 
gutafipui, Peter na 
guta hugiaa ro'ou.



Mei i lafigaa adiana 
Peter, gufuu hemea ei 
nafii mei pa'aa 
bauaniaa humuu mei 
Haidaa, mei na naroaa 
Peter, “Haa, abaa una 
fanunupa'io a'ana yei fasuu 
ei haihai olive?” Peter na 
warefasuabaduidiai ma ana ei, 
na ai fei a'aroo. Ma ina asi'anaa 
ano ma namina aimatogutogu. 



Minaa ei a'a fei gupu na asi'aa ma 
noduginaa hia a'a Pilate. Si'ei, 
Pilate na i'iginaa Jesus, “Haa, yoi 
mei haparaa ei Jew?” Jesus na 
ware, “Hi'i, ana ale'ena wareamu.” 
Si'ei ba Pilate na 
naranara ba i alaraa 
Jesus, na i'igidinaa ro'ou, 
ma'uaa rona haroharo 
memewai ua, “Fatawaia! 

Fatawaia!” 



Pilate nawe fifaninia panii 
ro'ou ba ronei fatawaia. 
Si'ei, Jesus nawe udenaa 
panii ei fo'aa. Ina fuharenaa 
fei hawafolona ma aununaa 
fawelei, harana Guitaba 
(harana warea Aramea, 
Golgotha).



Ma rona fatawaia yei a'a 
helaguidiai—hemea pepei ma hemea 
pepei ma Jesus watolaa lagua. 



Inawe nopa'amii fei fa'oloroaiaa hour ma fei 
roromaa namina hawainaa minaa fei gufu nopa'aloo 
fei fafaimeiaiaa hour, uaa fei halo lomi na we'a. 
Ma fei lawalawaa fei 
rapirapii fei humuu mei 
Haidaa na anininaa 
guapapa. Jesus namina 
harofabauana, “O'ama, 
fei spiritiu, i panimu.” 
I waredigaa fei, na 
fawenai apoinaa fei 
fawewenina. 



Joseph, mei Arimathea, hemea 
bauaniaa ei Jew, hemea rona 
ma'auia, mei ana fi 
guta'oma'aa fei haparaiaa 
mei Haidaa, na 
aunufarawaninaa 
a'a Pilate ma 
i'igainaa fei hudi 
unuu Jesus.

Si'ei Joseph na 
pono'aa hepalo hawa 
linen, na fa'upuaa fei 
hudi unu, guasumia a'a 
fei linen ma augia laloo 
hepalo huapu, ei waduaa 
ro'odu a'a ei na'a. Ma 

na piguaa hepalo mugoo
poaa fei wawadu'ii 

fei huapu.



I'a nofidunaranilao, hefei arewaa 
nenee fei Sabbath, ei famamoaa 
humuu mei Haidaa mawe 
ei Pharisee, rona aunu 
ba ro'aa ma'a Pilate. 
Rona ware, “Hagu'u, 
hai'ouna nonominia 
ba ei fi guta mei 
rama'aa sifisifi, 
ina ware ba, 
            'Nenee oduai 
                         arewaa, 
                          awe 
                            asi'adiai.'”



Si'ei, ronaree lawaraa fei nopaa 
ma'ea a'a hepalo 
tamatama pafoo fei 
mugoo ma fa'ugaa ei 
oanananaa.



Nenee fei Sabbath, i ba'apanii fei 
rawarawa arewaa wagii fei 
hefapagipagia, Mary 
Magdalene mawe mei ana 
hemeadiai Mary, laguna 
aunu ba lagu'aree 
ma'a fei nopaa 
ma'ea. 



Inamina rerere fei malagufu, uaa 
hemea alo'aloo mei Fasu na upugio 
i pafea, na dinaa a'a fei 
nopaa ma'ea, piguaa fei 
mugoo ma guta pafona. 
Ei oanananaa, 
ronamina 
ma'aufunurere 
a'ana ma ro'ou 
ale'ei ma'ea 

rama'a. 



Mei alo'alo na warenaa a'a laguei 
pifine, “Apuna ma'au, uaa una 
aida ba hamu'ei labaginaa 
Jesus, mei rona fatawaia. 
Hia, lomi yeni; ina 
asi'adii, ana ale'ei 
ei wareana. Mido'o 
ma'a feni nopana.”



Si'ei, laguei pifine, laguna di'inibatafainaa 
fei nopaa ma'ea; laguna ma'au, ma'uaa, 
ana lagunamina ni'eni'e ma poni ba 
lagu'aa warefanaa ei otalai 
nenerana. Ana ei ua, Jesus na 
bapa'aa lagua. Ina ware, 
“Mafufuo.” Laguna nomai 
a'ana, panarofaa 
pinena 
ma 
             laguna losuinia.



Hinene, ei roi hanana, Jesus na fa'arewa a'a ei 
hefua ma hemea ma na hota'aa ro'odu, uaa lomi na 

we'i naranaraa ro'odu ma na waiwai tabaa ro'odu ma 
lomi ronapo'o nara ba fa'ua ei wareaa ei rona 

fanunuia nenee fei asi'anana. I warewaredii a'a 
ro'odu mei Fasu Jesus, mei Haidaa na duginaa hia 

pafea ma fagutania pepei ma'auna.



Uaa, hamatee mei Haidaa namina 
     haguaa feni malagufu, ina aloagii 
       mei hodihodiaa Na'una baduu 
        wawane ba hini i narafawe'i 
         a'ana, lomi i ma'e ma'uaa, 
             iwe pa'i fei harenua 
                lomi i pedutoo.



Romans 3:23 
uaa minaa o'ou, hafelo'a ma ona tauhafo a'a 

fei haweraa mei Haidaa,

Romans 6:23 
Uaa pono'aa ei hafelo'a, ma'ea. Ma'uaa fei fanaa mei 

Haidaa, harenua lomi i pedutoo, fei i norai 
a'a Christ Jesus, mei Fasuu o'ou.

Hebrews 9:27
Ei rama'a, ronei ma'e hepoa ua ma nenee fei, 

ronei tonaa dududuaa ro'ou

Ephesians 2:8,9 
Uaa a'a fei rawani'a, hamona tela uaa fei narafawe'ia—

ma fei, abaa noramiana a'a hamu'ou—uaa hepalo 
fanaa mei Haidaa, abaa bigi'uaa rama'a, si'ei, 

lomi nemea ba i mamagugu wagina.



Romans 10:9,10 
Ba nabaa o warenaa umumu ba “Jesus hia Fasu,” ma na 

we'i fei naranaramu ba mei Haidaa na fa'asi'ania a'a fei 
ma'ea, te, opowe tela. Uaa wagii fei naranaramu, ona 

narafawe'i ma wanewane wagina ma a'a fei umumu ona 
wareia ma ona tela wagina.

John 3:16,17 
“Uaa, hamatee mei Haidaa namina haguaa feni malagufu, 
ina aloagii mei hodihodiaa Na'una baduu wawane ba hini i 
narafawe'i a'ana, lomi i ma'e ma'uaa, iwe pa'i fei harenua 
lomi i pedutoo. Uaa, fei pa'afina ba mei Haidaa na aloagii 

mei Na'una yeni malagufu, a'a ba inei dududuaa feni 
malagufu, ma'uaa ba nei fatela'anaa feni malagufu.



1 John 5:11-13 
Ma sifeni, feni u'uga: mei Haidaa na fanaa o'ou fei 

harenua lomi i pedutoo. Ma fei harenua fei na nofipuimai 
a'a mei Na'una. Hini na pa'i mei Na'u, ana na pa'i fei 

harenua; hini lomi na pa'i mei Na'uu mei Haidaa, ana lomi 
na pa'i fei harenua. U'ei ne'inaa eni manumanu eni a'a 

hamu'ou, ena hamona narafawe'i a'a fei haraa mei 
Na'uu mei Haidaa ba hamonei aida ba hamona pa'i fei 

harenua lomi i pedutoo.



Matthew 26-28; Luke 22-24; John 13-21 

